Яңа Чишмә районы

Акбүре гомуми белем бирү мәктәбе



                                темасына тәрбия сәгате
                                                 Үткәрде: 9 класс җитәкчесе

                                                                 Вәлиуллина Р.Р.
Максат. Укучыларга һөнәр сайлауда юнәлеш бирү, җаваплы эш икәнлегенә төшендерү; гаилә тарихын өйрәнүгә этәргеч булдыру, һәртөрле хезмәткә, хезмәт кешесенә хөрмәт хисләре тәрбияләү.

Җиһазлау. Компьютер , укучылар белән уздырылган анкета сораулары һәм нәтиҗәләре.

                                                Дәрес барышы.
1. Уңай психологик халәт булдыру.

2. Уку мәсьәләсен кую.

  1 нче слайд.

      Балачакны ташлап китәр чаклар

 Сизелми дә үтеп китәчәк.

Балачаклар инде кире кайтмас:

Алда юллар сезне көтәчәк.

Алда юллар – кайсын сайларга?

Мең төрле уй баштан үтәчәк.
Дөрес һөнәр сайлаганда гына

Көтәр сезне матур киләчәк.

Хөрмәтле укытучылар, укучылар, без бүген “ Һөнәр – иң зур хәзинә” дигән темага багышланган тәрбия сәгатенә  җыелдык. ( 2нче слайд.)

Шигырь юлларында искә алынган балачак, мәктәп еллары сизелми дә үтеп китәчәк. Ә алда сезне зур тормыш юлы көтә. Бу юлга аяк басканда сезнең алга “Кем булырга, нинди һөнәр сайларга?” дигән сораулар килеп басачак.

3. Уку мәсьәләсен чишү.
· Һөнәр сайлау дибез. Ә нәрсә соң ул һөнәр? ( Һөнәр – кешенең хезмәт эшчәнлеге, көче белән нинди дә булса  эшләнмә ясау, әйбер җитештерү өчен махсус күнекмә.)
· Бу сүзнең нинди синонимнары бар? ( Эш, профессия, хезмәт, кәсеп һ.б.)

· Ничек уйлыйсыз, күпме һөнәр төре бар микән? ( Статиска буенча, 40 меңнән артык)

· Без һөнәрләрне төркемләү турында өйрәнгән идек. Искә төшерик. (3 нче слайд) ( Кеше – кеше, кеше – табигать, кеше – техника, кеше – билгеләр системасы, кеше – образлар системасы.)
· Сезгә кызыклы сорау бирәсем килә. Укымыйча яки эшләмичә яшәр идеңме? ( Юк, бу очракта кеше начар юлга баса.) 
· Сезгә бигрәк тә һөнәрле булу кирәк. Сез барыгыз да егетләр - булачак гаилә башлыклары. Шулай булгач, сез яклаучы, саклаучы, туендыручы кеше булачаксыз. (4 нче слайд)    “Хезмәт – дөньяда  бары тик кешегә генә хас һәм ул гына лаек булган бәхет ул “ дигән сүзләр белән килешмичә мөмкин түгел. ( К.Ушинский )
· Гадәттә, малайлар әтиләренә охшарга тырыша. Әтиегез яки әниегез белән уртак шөгылегез, алардан өйрәнгән һөнәр турында сөйләгез.
· Өйдә сезгә “Әткәм һөнәре”, “Минем әти-әнием үз һөнәрен ничек сайланган?”, “Алтын куллы якыннарым” темаларга әзерләнергә кушылган иде. Сүзне сезгә бирәбез.  (5 нче слайд) 
· Бүгенге заманның зур проблемаларының берсе – эшсезлек. Хезмәт базарында ниләр бар икән?  ( 6 нчы слайд)
· Безнең укучылар һөнәр сайлау турында уйланалармы ? Аларның фикерләрен белү максатыннан, анкета сораулары бирелгән иде. (7 нче слайд).  Нәтиҗәләр белән танышыйк.
· 1. Киләчәккә нинди һөнәр сайлар идең?

· 2. Ни өчен бу һөнәрне сайладың?

· 3. Әти-әниең фикере белән туры киләме?

· 4.Кайсы мөһимрәк:

·  а) кызыклы эшме;

·  ә) зур акчамы;

·  б) югары дәрәҗәме?

· 5. Югары белем алырга телисеңме?

· 6. Ни өчен югары белем алырга телисең?

·   а) армиягә бармас өчен;

·   ә) күп акча эшләү;

·   б) яхшы укыйм;

·   в) әти -әни тели.
-    Нинди дә булса һөнәргә ия булу өчен ни эшләргә, кайсы сыйфатларны үзеңдә булдырырга кирәк? ( Укырга, түземлек, сабырлык, ихтыяр көче, теләк.) 
4. Йомгаклау.

  Һөнәр – зур хәзинә дибез. “ Тәрбия китабы”нда Каюм Насыйри да шундый фикерләрен җиткерә. ( 8 нче слайд)  “Әй җаннарым, угланнарым, хикәятемне ишетегез – һөнәр өйрәнегез. Дөньяның байлыгына ышанырга ярамый. Алтын-көмешләр кеше өчен хәтәрдер: аны я карак алып китә, я утта янып бетә. Әмма һөнәр ышанычлы дәүләттер, һөнәр иясе байлыгын югалтса да кайгырмас. Әй угыл, син дә шулай һөнәр өйрән, тәрбияле бул, белем ал.” 
Яраткан хезмәтең булу – зур бәхет. Бу бәхет сезне читләтеп үтмәсен, илгә-көнгә яраклы, туганнарыгызга, якыннарыгызга, гаиләгезгә кирәкле булып яшәгез дигән теләктә калам.
